
shrIrAdhAkRiShNastotram

ಶ್ರೀರಾಧಾಕೃಷ್ಣಸ್ತೋತ್ರಂ

..ಅಥ ಬ್ರಹ್ಮಾದಿಕೃತಂ ಶ್ರೀರಾಧಾಕೃಷ್ಣಸ್ತೋತ್ರಂ ..

ಬ್ರಹ್ಮೋವಾಚ .

ತವ ಚರಣಸರೋಜೇ ಮನ್ಮನಶ್ಚರೀಕೋ
ಭ್ರಮತು ಸತತಮೀಶ ಪ್ರೇಮಭಕ್ತ್ಯಾ ಸರೋಜೇ .

ಭವನಮರಣರೋಗಾತ್ ಪಾಹಿ ಶಾಂತ್ಯೌಷಧೇನ
ಸುದೃಢಸುಪರಿಪಕ್ವಾಂ ದೇಹಿ ಭಕ್ತಿಂ ಚ ದಾಸ್ಯಂ .. 1..

ಶಂಕರ ಉವಾಚ .

ಭವಜಲನಿಧಿಮಗ್ನಶ್ಚಿತ್ತಮೀನೋ ಮದೀಯೋ
ಭ್ರಮತಿ ಸತತಮಸ್ಮಿನ್ ಘೋರ್ಸಂಸಾರ್ಕೂಪೇ .

ವಿಷಯಮತಿವಿನಿಂದ್ಯಂ ಸೃಷ್ಟಿಸಂಹಾರರೂಪಂ-
ಅಪನಯ ತವ ಭಕ್ತಿಂ ದೇಹಿ ಪಾದಾರವಿಂದೇ .. 2..

ಧರ್ಮಉವಾಚ .

ತವ ನಿಜಜನಸಾರ್ಧಂ ಸಂಗಮೋ ಮೇ ಸದೈವ
ಭವತು ವಿಷಯಬಂಧಚ್ಛೇದನೇ ತಿಕ್ಷ್ಣಖಡ್ಗಃ .
ತವ ಚರಣಸರೋಜಸ್ಥಾನದಾನೈಕಹೇತುರ್-

ಜನುಷಿ ಜನುಷಿ ಭಕ್ತಿಂ ದೇಹಿ ಪಾದಾರವಿಂದೇ .. 3..

..ಇತಿ ಶ್ರೀಬ್ರಹ್ಮವೈವರ್ತೇ ಬ್ರಹ್ಮಾದಿಕೃತಂ
ಶ್ರೀರಾಧಕೃಷ್ಣಸ್ತೋತ್ರಂ ಸಂಪೂರ್ಣಂ..

